ԱՄՓՈՓԱԹԵՐԹ
«ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ
 ՕՐԵՆՍԳՐՔՈՒՄ ԼՐԱՑՈՒՄ ԵՎ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ

	1.  Արտակարգ իրավիճակների նախարարություն
	22.08.20222թ.

	
	01/01.1/5656-2022

	Դիտողություններ և առաջարկություններ չկան։
	Ընդունվել է։

	2. Ֆինանսների նախարարություն
	25.08.20222թ.

	
	01/11-1/15031-2022

	Դիտողություններ և առաջարկություններ չկան։
	Ընդունվել է։

	3. Ոստիկանություն
	24.08.20222թ.

	
	1/21/73388-22

	1. Նախագծով առաջարկվում է Վարչական իրավախախտումների վերաբերյալ ՀՀ օրենսգրքի 104-րդ և 150.2-րդ հոդվածներում տուգանքի չափը կրկնապատկել, որը հիմնավորվել է դրամի արժեզրկմամբ և պետությանը պատճառված վնասով։ Վարչական տույժի առաջնահերթ նպատակներն են իրավախախտումը կանխելը, անձի մոտ իրավախախտում թույլ տալուց զերծ մնալու համոզմունք ձևավորելը, այդ թվում՝ իրավախախտման համար պատասխանատվության ենթարկվելու անխուսափելիությունը գիտակցելու միջոցով։ Նախագծով առաջարկվող փոփոխությունը հիմնավորելու համար անհրաժեշտ է վերլուծել նշված հոդվածներով վարչական իրավախախտումների, ինչպես նաև վարչական տույժի ենթարկված անձանց քանակը, այն իրավախախտումների քանակը, ովքեր նույն արարքի համար տույժի են ենթարկվել կրկին անգամ, վեր հանել այն դեպքերը, երբ հնարավոր չի եղել հայտնաբերել իրավախախտին, ինչը թույլ կտա՝ բացահայտելու առկա իրավիճակի իրական պատճառները և այդ համատեքստում սանկցիայի՝ առերևույթ մեղմ լինելու նշանակությունը։ Գտնում ենք, որ վարչական տույժի ոչ բավարար չափով հիմնավորված խստացումը որևէ կերպ չի կարող նպաստել նախագծի հիմնավորմամբ ակնկալվող արդյունքի հասնելուն։
2. Չնայած այն հանգամանքին, որ ՀՀ քրեական օրենսգրքում որպես լրացում առաջարկվող 346․1-րդ հոդվածի դիսպոզիցիան քրեական օրենսգիրք է ներմուծվել ՀՀ վարչական իրավախախտումների մասին օրենսգրքից, այնուամենայնիվ, առկա են ձևակերպման հետ կապված խնդիրներ։ Մասնավորապես, 1-ին հոդվածում «հանելը կամ տեղադրելը» բառերը վերաբերում են նաև «Ճանապարհները» բառին, այնինչ, հնարավոր չէ ճանապարհները հանել կամ տեղադրել։ Ընդ որում «Ավտոմոբիլային ճանապարհների մասին» օրենքում ևս օգտագործվում է միայն «ճանապարհներ կառուցել» ձևակերպումը։ Բացի այդ, դիսպոզիցիայում օգտագործվում են «ճանապարհային երթևեկության կազմակերպման տեխնիկական միջոցներ» և «ճանապարհային նշաններ» հասկացությունները, այնինչ, ճանապարհային երթևեկության կազմակերպման միջոցները ներառում են նաև ճանապարհային նշաններ։ Այս առումով, առաջարկվում է հաշվի առնել «Ավտոմոբիլային ճանապարհների մասին» օրենքում օգտագործվող հասկացությունները։
	Ընդունվել է։
 Կատարված վերլուծությունը ներկայացված է հիմնավորման մեջ։ Մասնավորապես, ներկայացված է վերջին երեք տարվա ընթացքում կատարված իրավախախտումների հետևանքով ՀՀ ընդհանուր օգտագործման պետական ավտոմոբիլային ճանապարհներին նյութական վնասների վերաբերյալ տեղեկատվություն։ 




Ընդունվել է։
Նախագծում կատարվել է համապատասխան փոփոխություն։




 

	4. Գլխավոր դատախազություն
	24.08.20222թ.

	
	02/20.4/11764-2022

	Դիտողություններ և առաջարկություններ չկան։
	Ընդունվել է։

	5. Քննչական կոմիտե
	24.08.20222թ.

	
	01/22/80911-2022

	Դիտողություններ և առաջարկություններ չկան։
	Ընդունվել է։

	6. Քաղաքաշինության կոմիտե
	25.08.20222թ.

	
	01/18/9071-2022

	Դիտողություններ և առաջարկություններ չկան։
	Ընդունվել է։

	7. Քաղաքաշինության, տեխնիկական և հրդեհային անվտանգության տեսչական մարմին
	19.08.20222թ.

	
	ՔՏՄ/06.1․3/12821-22

	Դիտողություններ և առաջարկություններ չկան։
	Ընդունվել է։

	8. Երևանի քաղաքապետարան
	19.08.20222թ.

	
	01/73957-22

	«Վարչական իրավախախտումների վերաբերյալ օրենսգրքում փոփոխություններ կատարելու մասին» օրենքի նախագծով (այսուհետ նաև՝ Նախագիծ) առաջարկվում է Վարչական իրավախախտումների վերաբերյալ Հայաստանի Հանրապետության օրենսգրքի (այսուհետ նաև՝ Օրենսգիրք) 140-րդ հոդվածի 1-5-րդ մասերում նախատեսված վարչական իրավախախտումների համար նշանակվող պատասխանատվության միջոցների չափերը ավելացնել՝ սահմանված նվազագույն աշխատավարձի քսանհինգապատիկի չափով նշանակվող տուգանքի չափը դարձնելով հիսնապատիկի չափով:
Այս առումով հարկ ենք համարում նշել, որ Օրենսգրքի 140-րդ հոդվածի 6-րդ մասը պատասխանատվություն է սահմանում Օրենսգրքի 140-րդ հոդվածի 1-5-րդ մասերով նախատեսված արարքները կատարելու համար, եթե դրանց հետևանքով անձի առողջությանը պատճառվել է թեթև վնաս: Նախատեսված արարքի համար Օրենսգրքի 140-րդ հոդվածի 6-րդ մասով նախատեսված է վարչական պատասխանատվություն՝ տուգանքի նշանակում՝ սահմանված նվազագույն աշխատավարձի երեսնապատիկի չափով:
Տվյալ պարագայում նկատի ունենալով այն հանգամանքը, որ Նախագծով առաջարկվում է փոփոխել Օրենսգրքի 140-րդ հոդվածի 1-5-րդ մասերով նախատեսված վարչական պատասխանատվության միջոցների չափերը և միևնույն ժամանակ, հաշվի առնելով նաև Օրենսգրքի 140-րդ հոդվածի 6-րդ մասում ամրագրված արարքի հանրային, հասարակական վտանգավորությունը՝ նշանակվող վարչական պատասխանատվության միջոցների համաչափությունը պահպանելու անհրաժեշտությունից ելնելով առաջարկում ենք փոփոխություն կատարել նաև Օրենսգրքի 140-րդ հոդվածի 6-րդ մասում:
Միևնույն ժամանակ, Նախագծի 1-ին հոդվածով նշված իրավական ակտին կատարված հղումն առաջարկում ենք համապատասխանեցնել «Նորմատիվ իրավական ակտերի մասին» օրենքի 18-րդ հոդվածի 5-րդ մասի պահանջներին, համաձայն որոնց՝ սահմանադրական օրենք չհանդիսացող օրենսգրքի լրիվ անվանումը հիշատակելիս հետևյալ հաջորդականությամբ ներառվում են օրենքի ընդունման տարին, ամիսը (տառերով), ամսաթիվը, օրենսգրքի վերնագիրը և «օրենսգիրք» բառը, եթե վերնագիրը չի ներառում այն: Նույն դիտարկումը վերաբերելի է նաև «Հայաստանի Հանրապետության քրեական օրենսգրքում լրացում կատարելու մասին» օրենքի նախագծին:
Բացի այդ, Նախագծի վերնագրում «Վարչական իրավախախտումների վերաբերյալ օրենսգրքում» բառերն առաջարկում ենք փոխարինել «Վարչական իրավախախտումների վերաբերյալ Հայաստանի Հանրապետության օրենսգրքում» բառերով՝ նկատի ունենալով Վարչական իրավախախտումների վերաբերյալ Հայաստանի Հանրապետության օրենսգրքի անվանումը:

«Հայաստանի Հանրապետության քրեական օրենսգրքում լրացում կատարելու մասին» օրենքի նախագծի (այսուհետ՝ Նախագիծ) 1-ին հոդվածով առաջարկվում է Հայաստանի Հանրապետության քրեական օրենսգիրքը լրացնել նոր 346.1-ին հոդվածով՝ արդյունքում քրեական պատասխանատվություն նախատեսելով ճանապարհները, երկաթուղային գծանցները և ճանապարհի այլ ինժեներական կառույցները վնասելու և ճանապարհներից օգտվելու կարգը խախտելու համար: Մասնավորապես, Նախագծի 1-ին հոդվածով առաջարկվում է նախատեսել, որ ճանապարհները, երկաթուղային գծանցները, ճանապարհի այլ ինժեներական կառույցները կամ ճանապարհային երթևեկության կազմակերպման տեխնիկական միջոցները վնասելը, փակելը, հանելը կամ տեղադրելը, ինչպես նաև ճանապարհային երթևեկության համար խոչընդոտներ ստեղծելը (այդ թվում` ճանապարհի ծածկույթը աղտոտելու, առանց համապատասխան թույլտվության ճանապարհի վրա բացօթյա առևտուր իրականացնելու, շինարարական նյութեր կամ այլ իրեր ու առարկաներ ճանապարհին թողնելու միջոցով) կամ առանց համապատասխան թույլտվության կամ իրավասու մարմինների հետ համաձայնեցման` ճանապարհների հետ հատումներ բացելը, ինքնակամ ճանապարհային նշաններ, արգելապատնեշներ (այդ թվում` ինքնաշեն) տեղադրելը կամ ապամոնտաժելը, ընդհանուր օգտագործման պետական ավտոմոբիլային ճանապարհների երթևեկելի մասով կամ բաժանարար գոտիով անասուններ քշելը, եթե այդ արարքը մարդու առողջությանն անզգուշությամբ պատճառել է ծանր կամ միջին ծանրության վնաս՝ պատժվում է տուգանքով՝ տասնապատիկից քսանապատիկի չափով, կամ հանրային աշխատանքներով՝ հիսունից հարյուր ժամ տևողությամբ, կամ ազատության սահմանափակմամբ` առավելագույնը մեկ տարի ժամկետով, կամ կարճաժամկետ ազատազրկմամբ՝ առավելագույնը մեկ ամիս ժամկետով։
Նախագծին կից ներկայացված հիմնավորմամբ նշվում է, որ հիշյալ արարքների կատարման համար քրեական պատասխանատվություն նախատեսված չէ:
Այս առումով հարկ ենք համարում նշել, որ Հայաստանի Հանրապետության քրեական օրենսգրքի «Երթևեկության անվտանգության և տրանսպորտի շահագործման սահմանված կարգի դեմ ուղղված հանցագործությունները» վերտառության 36-րդ գլխի մի շարք հոդվածներով քրեական պատասխանատվություն է նախատեսված ճանապարհային երթևեկության անվտանգության ապահովմանն ուղղված պահանջները կամ ճանապարհային երթևեկության կանոնները խախտելու համար (տե՛ս Հայաստանի Հանրապետության քրեական օրենսգրքի 342-րդ, 346-րդ, 347-րդ) հոդվածները:
Ուստի նկատի ունենալով վերոգրյալը՝ առաջարկում ենք Նախագծով առաջարկվող կարգավորումների նախատեսման նպատակահարմարությունը քննարկել` հաշվի առնելով Հայաստանի Հանրապետության քրեական օրենսգրքի 36-րդ գլխում ամրագրված կարգավորումները:
	Չի ընդունվել։
Նախագծով առաջարկվող իրավախախտումները սահմանվել են հաշվի առնելով 2006-2022թթ. գնաճի ցուցանիշը կազմում է շուրջ 93.83 %։




Ընդունվել է։
Նախագծում կատարվել է համապատասխան փոփոխություն։


Ընդունվել է։
Կատարվել են համապատասխան փոփոխություններ։


Ընդունվել է։
Կատարվել են համապատասխան փոփոխություններ։












Ընդունվել է։
«Հայաստանի Հանրապետության քրեական օրենսգրքում լրացում կատարելու մասին» օրենքի նախագիծը խմբագրվել է հաշվի առնելով Հայաստանի Հանրապետության քրեական օրենսգրքի 36-րդ գլխում ամրագրված կարգավորումները:։

	9. Կոտայքի մարզպետարան
	22.08.20222թ.

	
	01 //04864-2022

	Դիտողություններ և առաջարկություններ չկան։
	Ընդունվել է։

	10. Գեղարքունիքի մարզպետարան
	23.08.20222թ.

	
	01 //5781-2022

	Դիտողություններ և առաջարկություններ չկան։
	Ընդունվել է։

	11. Արագածոտնի մարզպետարան
	23.08.20222թ.

	
	01 //03666-2022

	Տեղեկացնում ենք, որ մեր կողմից ուսումնասիրվել է <<Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին>> և <<Հայաստանի Հանրապետության քրեական օրենսգրքում լրացում կատարելու մասին>> օրենքների նախագծերը, և սկզբունքորեն ընդունելով փոփոխությունների և լրացման անհրաժեշտությունն ու դրանց վերաբերյալ ներկայացված հիմնավորումն, այնուամենայնիվ, ներկայացնում ենք մեր նկատառումը <<Վարչական իրավախախտումների վերաբերյալ>> ՀՀ օրենսգրքի 140-րդ հոդվածում առաջարկվող փոփոխության վերաբերյալ։ 
Այն է՝ նշված հոդվածի 1-ից 5-րդ մասերով նախատեսված տուգանքներն առաջարկվում է սահմանել հիսունապատիկի չափով, իսկ նույն հոդվածի 6-րդ մասով նախատեսված տուգանքը թողնվել է երեսունապատիկի չափով, այնինչ, 6-րդ մասը, հղում կատարելով 1-ից 5-րդ մասերին, նախատեսում է նաև վնասակար հետևանք՝ անձի առողջությանը թեթև վնաս պատճառելու պայմանով, այսինքն, 6-րդ մասով նախատեսված տուգանքը չի կարող քիչ լինել 1-ից 5-րդ մասերով առաջարկվող տուգանքի չափերից։
	Ընդունվել է։
Նախագծում կատարվել է համապատասխան փոփոխություն։


	12.Արարատի մարզպետարան
	24.08.20222թ.

	
	01 //04680-2022

	Տեղեկացվում է, որ «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքի նախագիծը քննարկվել է Արարատի մարզպետարանում: Առաջարկվում է Օրենսգրքի 140-րդ հոդված տեքստում «երեսնապատիկ» բառը փոխարինել «վաթսունապատիկ» բառով, քանի որ անտրամաբանական է 140-րդ 1-5-րդ մասերով նախատեսված արարքների համար սահմանել նվազագույն աշխատավարձի հիսնապատիկի չափով տուգանք, իսկ նույն արարքներ կատարելու համար, որոնց հետևանքով անձի առողջությանը պատճառվել է թեթև վնաս, սահմանել տուգանքի նվազագույն աշխատավարձի երեսնապատիկի չափով:
«Հայաստանի Հանրապետության քրեական օրենսգրքում լրացում կատարելու մասին» օրենքի նախագծում առաջարկվում է 1-ին հոդվածի 1-ին մասի սանկցիայում ավելացնել «կամ ազատազրկմամբ առավելագույնը երկու տարի ժամկետով» բառերը, 2-րդ մասի սանկցիայում ավելացնել «կամ ազատազրկմամբ առավելագույնը երեք տարի ժամկետով» բառերը, իսկ 3-րդ մասի սանկցիայի  «երկու» բառը փոխել «երեք» բառով:
	Ընդունվել է։
Նախագծում կատարվել է համապատասխան փոփոխություն։
 

Չի ընդունվել։
Առաջարկվող փոփոխությունները ներառված են հոդվածի համապատասխան մասերում։

	13. Սյունիքի մարզպետարան
	22․08․2022թ․

	
	01 /05/3/05890-2022

	Դիտողություններ և առաջարկություններ չկան։
	Ընդունվել է։

	14. Տավուշի մարզպետարան
	17.08.20222թ.

	
	N 02//03570-2022

	Դիտողություններ և առաջարկություններ չկան։
	Ընդունվել է։

	15. Արմավիրի մարզպետարան
	17.08.20222թ.

	
	02 /7/04994-2022

	Դիտողություններ և առաջարկություններ չկան։
	Ընդունվել է։

	16. Վայոց ձորի մարզպետարան
	17.08.20222թ.

	
	01 /13/5438-2022

	Դիտողություններ և առաջարկություններ չկան։
	Ընդունվել է։

	17. Շիրակի մարզպետարան
	17.08.20222թ.

	
	01 //06444-2022

	Դիտողություններ և առաջարկություններ չկան։
	Ընդունվել է։

	18. Լոռու մարզպետարան
	18.08.20222թ.

	
	01 /113,3/06899-2022

	Դիտողություններ և առաջարկություններ չկան։
	Ընդունվել է։

	19. «Ճանապարհային դեպարտամենտ» հիմնադրամ
	22.08.2022թ.

	
	01/07/2467-2022

	 «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» օրենքի նախագծի (Նախագիծ-1) վերաբերյալ
1. Նախագիծ-1-ի 2-րդ հոդվածի 5-րդ կետում առաջարկում ենք «քսանաապատիկի» բառը փոխարինել «քսանապատիկի» բառով։

 «Հայաստանի Հանրապետության քրեական օրենսգրքում լրացում կատարելու մասին» օրենքի նախագծի (Նախագիծ-2) վերաբերյալ
1. Նախագիծ 2-ով առաջարկվում է ՀՀ Քրեական օրենսգրքի 36-րդ գլուխը (Երթևեկության անվտանգության և տրանսպորտի շահագործման սահմանված կարգի դեմ ուղղված հանցագործությունները) լրացնել 346.1 հոդվածով, որի դիսպոզիցիայում շարադրված է հետևյալը, մեջբերում եմ. «Ճանապարհները, երկաթուղային գծանցները, ճանապարհի այլ ինժեներական կառույցները կամ ճանապարհային երթևեկության կազմակերպման տեխնիկական միջոցները վնասելը, փակելը, հանելը կամ տեղադրելը, ինչպես նաև ճանապարհային երթևեկության համար խոչընդոտներ ստեղծելը (այդ թվում` ճանապարհի ծածկույթը աղտոտելու, առանց համապատասխան թույլտվության ճանապարհի վրա բացօթյա առևտուր իրականացնելու, շինարարական նյութեր կամ այլ իրեր ու առարկաներ ճանապարհին թողնելու միջոցով) կամ առանց համապատասխան թույլտվության կամ իրավասու մարմինների հետ համաձայնեցման` ճանապարհների հետ հատումներ բացելը, ինքնակամ ճանապարհային նշաններ, արգելապատնեշների (այդ թվում` ինքնաշեն) տեղադրելը կամ ապամոնտաժելը, ընդհանուր օգտագործման պետական ավտոմոբիլային ճանապարհների երթևեկելի մասով կամ բաժանարար գոտիով անասուններ քշելը …. 
Հոդվածի դիսպոզիցիայում նկարագրված օբյեկտները որոշ դեպքերում նույնանում են կամ առնվազն հստակ տարանջատված չեն գործող օրենսգրքի 346-րդ հոդվածում թվարկված օբյեկտների հետ, մասնավորապես տրանսպորտային հաղորդակցության ուղիների, տրանսպորտային ենթակառուցվածքի հետ։ «Նորմատիվ իրավական ակտերի մասին» ՀՀ օրենքի 15-րդ հոդվածի 3-րդ մասի համաձայն՝ եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: Սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը: Առաջարկում ենք կամ հստակեցնել նշված սահմանումները կամ նախագծով նախատեսված արարքները ներառել գործող օրենսգրքի 346-րդ հոդվածում համապատասխան հոդվածի փոփոխություններ (լրացում) կատարելու եղանակով։
2. Նախագիծ 2-ով որպես սանկցիա առաջարկվում է «ազատության սահմանափակում» պատժատեսակը։ Հարկ է նշել, որ օրենսդրական տեխնիկայի կանոններից ելնելով սեռային միատեսակ հատկանիշներով կարգավորվող հարաբերությունները պետք է կարգավորեն միանման և համախմբված լինեն միևնույն խմբում, ինչից ելնելով էլ պետք է արձանագրել, որ 36-րդ գլխում նախատեսված հանցագործություններից և ոչ մեկի սանկցիայում նախատեսված չէ հիշյալ պատժատեսակը, ուստի կարծում ենք նոր պատժատեսակի սահմանման համար անհրաժեշտ է հիմնավորել նոր պատժատեսակի կիրառման անհրաժեշտությունն ու պիտանիությունը և նույն գլխում նախատեսված այլ հանցագործություններից տարբերվելու հանգամանքը։
	
Ընդունվել է։
Նախագծում կատարվել է համապատասխան փոփոխությունը։





Ընդունվել է։
«Հայաստանի Հանրապետության քրեական օրենսգրքում լրացում կատարելու մասին» օրենքի նախագիծը խմբագրվել է հաշվի առնելով Հայաստանի Հանրապետության քրեական օրենսգրքի 36-րդ գլխում ամրագրված կարգավորումները:






























Ընդունվել է։
Նախագծում կատարվել է համապատասխան փոփոխությունը։



	20. Արդարադատության նախարարություն
	23․11․2022թ․

	
	01/27.1/51418-2022

	1. «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» օրենքի նախագծի (այսուհետ՝ Նախագիծ 1) 1-ին և 2-րդ հոդվածներով առաջարկվում է կրկնապատել Վարչական իրավախախտումների վերաբերյալ Հայաստանի Հանրապետության օրենսգրքի (այսուհետ՝ Օրենսգիրք) 140-րդ և 1502-րդ հոդվածներով նախատեսված վարչական իրավախախտումների համար սահմանված տուգանքի պատժաչափերը:
Նախագծերին կից ներկայացված հիմնավորմամբ (այսուհետ՝ Հիմնավորում) նախատեսված է հետևյալը.
«Ինչպես ցույց են տալիս վիճակագրական տվյալները՝ վերջին 10 տարիներին Հայաստանում  ՃՏՊ-ների հետևանքով զոհերի թիվն աճել է. եթե 2010 թվականին այդ թիվը 294 էր‚ ապա 2020 թվականին այն հասել է 348-ի, իսկ 2021 թվականին՝ 367։ 
Վարչական իրավախախտումների վերաբերյալ Հայաստանի Հանրապետության օրենսգրքով ընդհանուր օգտագործման ավտոմոբիլային ճանապարհներից օգտվելու կարգի խախտման (140-րդ և 1502-րդ հոդվածներ) համար կիրառվող տույժերը և տուգանքները սահմանվել են դեռևս 2006 թվականից։ Սակայն շուրջ 15 տարիների ընթացքում ՀՀ դրամը արժեզրկվել է, իսկ օրենսգրքով նախատեսված պատժամիջոցները փոփոխության չեն ենթարկվել։ Այսինքն գործող օրենսգրքով օրինազանց քաղաքացիների համար սահմանված պատասխանատվության միջոցները կորցրել են իրենց արդիականությունը և հետևաբար վերանայման և խստացման կարիք ունեն։ Ներկայում ճանապարհներից օգտվողների կողմից (վարորդներ, հետիոտն և այլն) ՀՀ ընդհանուր օգտագործման պետական ավտոմոբիլային ճանապարհներին հաճախ հասցվում են նյութական վնասներ, այդ թվում՝ արձանագրվել են ճանապարհային նշանները փակելու, հանելու, անօրինական նշաններ տեղադրելու կամ ճանապարհային նշանների գողության, ինչպես նաև ճանապարհային երթևեկության համար խոչընդոտներ ստեղծելու բազմաթիվ դեպքեր։  Օրինապահ մարմինների կողմից բազմաթիվ դեպքեր են բացահայտվել նաև, երբ գողացված ճանապարհային նշանները վերջիններիս կողմից օգտագործվել են կենցաղային նպատակներով (հատկապես գյուղական բնակավայրերում)։ Ինչպես նաև կատարվել են վերլուծություններ Քաղաքաշինության, տեխնիկական և հրդեհային անվտանգության տեսչական մարմնի, ինչպես նաև ճանապարհները սպասարկող կազմակերպությունների՝ ճանապարհային նշանների և արգելապատնեշների վնասման, գողության դեպքերի վերաբերյալ տրամադրած տվյաների հիման վրա։
Նշված օրինազանցությունները հանգեցնում են ճանապարհային երթևեկության կանոնների խախտելու դեպքերի և ճանապարհատրանսպորտային պատահարների թվի աճին, ինչպես նաև պետությանը պատճառում են խոշոր չափերի հասնող ֆինանսական միջոցների վնասի։ Եվ թեև պետական ճանապարհային և ճանապարհային  երթևեկության անվտանգության ապահովման բնագավառի լիազորած պետական կառավարման մարմինների կողմից իրանանացվում են ճանապարհային անվտանգության ապահովման տեսանկյունից բազմաթիվ միջոցառումներ, ճանապարհից օգտվողները չեն գիտակցում իրենց կողմից կատարված անօրինական գործողությունների հետևանքով պետությանը պատճառած վնասի աստիճանը։ Այդ են վկայում պետական ճանապարհային մարմնի կողմից արձանագրված բազմաթիվ դեպքերը, երբ օրինակ որոշ տնտեսվարողներ կամ քաղաքացիներ ՀՀ ընդհանուր օգտագործման պետական ավտոմոբիլային  ճանապարհներին իրականացնում են հաղորդակցուղիների վերանորոգման կամ վերականգման աշխատանքներ կամ տեղադրում են արհեստական անհարթություններ՝ առանց նախապես ստանալու պետական ճանապարհային մարմնի եզրակացությունը կամ թույլտվությունը։ Շատ դեպքերում վերջիններս նույնիսկ պատրաստ են վճարել ՀՀ օրենսդրությամբ նախատեսված իրավախախտման համար սահմանված տույժ և/կամ տուգանքը կամ խուսափել պատասխանատվությունից։   
Նախագծերի ընդունմամբ ակնկալվում է բարձրացնել ճանապարհներին և ճանապարհային ենթակառուցվածքներին վնասման հետևանքով պետությանը  հասցված վնասի համար ՀՀ օրենսդրությամբ նախատեսված տուգանքների չափերը և խստացնել պատասխանատվության միջոցները, ինչը կնվազեցնի տվյալ ոլորտում առկա խնդիրները:
Ինչպես նաև, պատասխանատվության միջոցները (սանկցիաները) խստացնելը հիմնավորվում է վերջին 15 տարիների ընթացքում դրամի արժեզրկմամբ (ընդ որում՝ Հիմնավորման մեջ այս առնչությամբ բացակայում է Հայաստանի Հանրապետության Կենտրոնական բանկի կողմից տրված պաշտոնական վիճակագրությունը) և պետությանը պատճառված վնասի չափով (այս առնչությամբ նույնպես բացակայում է պաշտոնական վիճակագրությունը)։ 
Սակայն, որպես հիմնավորում, բացակայում են Նախագիծ 1-ով առաջարկվող փոփոխության ենթակա նույնատեսակ իրավախախտումների բացահայտման ուղղությամբ իրականցվող քայլերը, որը կվկայեր այն մասին, որ նույնիսկ իրավախախտումների հայտնաբերման պատշաճ գործիքակազմի կիրառմամբ, հնարավոր չի լինում երաշխավորել օրենքով պաշտպանվող օբյեկտների պաշտպանությունը, և որպես այլընտրանքային միջոց՝ առաջարկվում է պատասխանատվության միջոցների (սանկցիաների) խստացումը:  

Այս առումով, հարկ ենք համարում անդրադառնալ հետևյալ իրավակարգավորումներին.
Օրենսգրքի 22-րդ հոդվածի համաձայն՝ վարչական տույժը համարվում է պատասխանատվության միջոց և կիրառվում է, նպատակ ունենալով վարչական իրավախախտում կատարած անձին դաստիարակել խորհրդային օրենքները պահպանելու, սոցիալիստական համակեցության կանոնները հարգելու ոգով, ինչպես նաև կանխել ինչպես իր իսկ` իրավախախտողի, այնպես էլ ուրիշ անձանց կողմից նոր իրավախախտումների կատարումը:»:
«Վարչարարության հիմունքների և վարչական վարույթի մասին» օրենքի 8-րդ հոդվածի համաձայն՝ վարչարարությունը պետք է ուղղված լինի Հայաստանի Հանրապետության Սահմանադրությամբ և օրենքներով հետապնդվող նպատակին, և դրան հասնելու միջոցները պետք է լինեն պիտանի, անհրաժեշտ և չափավոր:
	Կարծում ենք, որ այս պարագայում վարչական պատասխանատվության միջոցի (սանկցիայի) խստացումը թերի է հիմնավորված, չի արտացոլում օրենքով պաշտպանվող արժեքների խոցելիության իրական պատկերը, այդ առնչությամբ նախաձեռնվող և իրականցվող աշխատանքների բնույթը, նշանակությունը և արդյունավետությունը, հետևաբար, լիարժեքորեն չի բխում Հիմնավորմամբ ներկայացված նպատակների կյանքի կոչումից: Հիմնավորման մեջ առկա փաստարկները, մասնավորապես՝ տուգանքների չափերը բարձրացնելը և, ըստ այդմ, պատասխանատվության միջոցները խստացնելը չի բխում Օրենսգրքի 22-րդ հոդվածով սահմանված վարչական տույժի նպատակից, մասնավորապես՝ վարչական տույժի (վարչական պատասխանատվության) նպատակը ոչ թե անձին պատժելն է, այլ վերջինիս դաստիարակելը և նոր իրավախախտումներ կատարելը կանխելը:
Բացի այդ, Հիմնավորման մեջ ընդհանրապես առկա չեն Օրենսգրքի 1502-րդ հոդվածի 4-րդ պարբերության մեջ փոփոխություն կատարելու կարգավորման անհրաժեշտությունը պատճառաբանող փաստարկներ:
Այսպիսով, առկա Հիմնավորումը հնարավորություն չի տալիս լիարժեք կերպով գնահատել Նախագծով առաջարկվող կարգավորումների հիմնավորվածությունն ու նպատակահարմարությունը: Հետևաբար, առաջարկում ենք Հիմնավորումը լրամշակել և ներկայացնել «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջներին համապատասխան, համաձայն որոնց՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
Ինչպես նաև, Նախագիծ 1-ի 2-րդ հոդվածի 6-րդ կետում «պարբերությունում» բառն առաջարկում ենք փոխարինել «մասում» բառով՝ հաշվի առնելով «Նորմատիվ իրավական ակտերի մասին» օրենքի 14-րդ հոդվածի 3-րդ մասի դրույթները, այն է՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:
2. Կարևոր ենք համարում նշել, որ «Հայաստանի Հանրապետության քրեական օրենսգրքում փոփոխություն կատարելու մասին» օրենքի նախագծի (այսուհետ՝ Նախագիծ 2) նախապատրաստումն անհրաժեշտ էր իրականացնել Հայաստանի Հանրապետության փոխվարչապետ Հ.Մաթևոսյանի թիվ № 04/03.67/27304-2022 հանձնարարականին համապատասխան, համաձայն որի՝ Հայաստանի Հանրապետության քրեական, Հայաստանի Հանրապետության քրեական դատավարության, Հայաստանի Հանրապետության քրեակատարողական օրենսգրքերի (այսուհետ՝ Օրենսգրքեր) գործողության ընթացքում ի հայտ եկած խնդիրները հաղթահարելու նպատակով նախաձեռնվող փոփոխություն(ներ)ը և (կամ) լրացում(ներ)ը նախապես՝ մինչև համապատասխան փոփոխություն(ներ)ը և (կամ) լրացում(ներ)ը նախաձեռնելը, անհրաժեշտ է համաձայնեցնել փոխվարչապետ Հ.Մաթևոսյանի գրասենյակի հետ՝ Օրենսգրքերով որդեգրված սկզբունքները, դրսևորված մոտեցումները չխախտելու և հատվածային կամ ընդհանուր համակարգը խաթարող փոփոխություններից խուսափելու նպատակով:
	Ինչպես նաև, նույն հանձնարարականով սահմանվել է, որ Օրենսգրքերում փոփոխություն(ներ)ը և/կամ լրացում(ներ)ը, բացառությամբ հրատապ դեպքերի, կարող են կատարվել Օրենսգրքերի՝ առնվազն 1 տարվա գործողությունից հետո՝ նորմերի գործողությունը ժամանակային ողջամիտ կտրվածքով դիտարկելու նպատակով:
	Վերոգրյալով պայմանավորված՝ հարկ է արձանագրել, որ չեն ներկայացվել  փոխվարչապետի գրասենյակի հետ Նախագիծ 2-ը համաձայնեցված լինելու, ինչպես նաև դրա ընդունման հրատապության վերաբերյալ հիմնավորումներ, ուստի առաջարկվում է դրա հրատապության բացակայության պարագայում առաջնորդվել նշված հանձնարարականի պահանջներով և ներկա՝ մոնիթորինգային փուլում զերծ մնալ Հայաստանի Հանրապետության քրեական օրենսգրքում փոփոխությունների կատարումից: 
3. Բացի այդ, Նախագիծ 2-ի կապակցությամբ առկա են նաև բովանդակային դիտողություններ, որոնք հանգում են հետևյալին.
1) Նախագիծ 2-ով առաջարկվում է նոր խմբագրությամբ շարադրել հիշյալ օրենսգրքի 346-րդ հոդվածը: Տվյալ հոդվածի դիսպոզիցիայով, ի թիվս այլնի, քրեական պատասխանատվություն է նախատեսվում, օրինակ, ազդանշանման կամ կապի միջոցի կամ այլ սարքավորումը ոչնչացնելու, վնասելու, հանելու և այլնի համար: 
Այս առումով, հարկ ենք համարում նշել, որ վերոգրյալ արարքները (առանց Հայաստանի Հանրապետության քրեական օրենսգրքով նախատեսվող հետևանքների) անհրաժեշտ է նախատեսել նաև Օրենսգրքով որպես վարչական իրավախախտումներ՝ հաշվի առնելով պատժի անխուսափելիության սկզբունքը:

2) Կարծում ենք, որ Նախագիծ 2-ի 1-ին հոդվածով նոր խմբագրությամբ շարադրվող 346-րդ հոդվածում (այսուհետ՝ 346-րդ հոդված) «երթևեկությունը կարգավորող կեղծ ազդանշան տեղադրելը» ձևակերպումը ենթակա է վերանայման, քանի որ երթևեկությունը կարգավորող ազդանշաններն, ըստ էության, լուսաձայնային ազդանշաներն են (համաձայն Հայաստանի Հանրապետության կառավարության 2007 թվականի հունիսի 28-ի N 955-Ն որոշման), որոնք հանդիսանում են երթևեկությունը կարգավորող նշաններից մեկը: 
	Ստացվում է, որ երթևեկությունը կարգավորող կեղծ ազդանշանը (լուսաձայնային) հանելու, ոչնչացնելու, վնասելու կամ արգելափակելու կամ այլ կերպ ոչնչացնելու պայմաններում անձը կլինի քրեական պատասխանատվության ենթակա սուբյեկտ, քանի որ կատարած կլինի Հայաստանի Հանրապետության քրեական օրենսգրքի 346-րդ հոդվածի     1-ին մասով նախատեսված հանրորեն վտանագավոր արարքը, իսկ օրինակ երթևեկությունը կարգավորող տեսապատկերային վանահակի հանելու, ոչնչացնելու, վնասելու կամ արգելափակելու կամ այլ կերպ ոչնչացնելու, կամ տեղադրման պարագայում չի կարող ենթարկվել քրեական պատասխանատվության: 
	Ուստի, առաջարկում ենք, որպեսզի «ճանապարհային երթևեկության կազմակերպման տեխնիկական միջոցները, ազդանշանման (…)» և «(…) երթևեկությունը կարգավորող կեղծ ազդանշան» ձևակերպումները ենթարկվեն վերախմբագրման, որպես վերջնադրյունք ունենալով՝ «Երթևեկությունը կարգավորող ճանապարահային նշաններ» մեկ միասնական ձևակերպումը, քանի որ, հոդվածի դիսպոզիցիայի նման սահմանափակման (նեղացման) պայմաններում, քրեական օրենքն իր գործողությամբ չի կարող արդյունավետ գործել՝ հիմք ընդունելով Հիմնավորմամբ ներկայացված նպատակները: Արդյունքում, կունենանք պատկեր, որ երթևեկությունը կարգավորող ազդանշանների հանման, վնասման, ոչնչացման կամ տեղադրման համար կունենանք քրեական պատասխանատվության ենթակա սուբյեկտ, իսկ ահա երթևեկությունը կարգավորող տեսապատկերային ցուցատախտակի՝ առանց համապատասխան թույլտվության կամ իրավասու մարմինների հետ համաձայնեցման՝ հանման, վնասման կամ տեղադրման դեպքում չենք ունենա քրեական պատասխանատվության ենթակա սուբյեկտ, այն պարագայում, որ նման արարքի պարագայում ևս առկա է իրական հավանականություն, որ վնաս կպատճառվի մարդկանց կյանքին և առողջությանը: 
3) Կարծում ենք, որ 346-րդ հոդվածում «ինչպես նաև ճանապարհային երթևեկության համար խոչընդոտներ ստեղծելը (այդ թվում` ճանապարհի ծածկույթը աղտոտելու, առանց համապատասխան թույլտվության ճանապարհի վրա բացօթյա առևտուր իրականացնելու, շինարարական նյութեր կամ այլ իրեր ու առարկաներ ճանապարհին թողնելու միջոցով)» ձևակերպումը խնդրահարույց է՝ իրավական որոշակիության սկզբունքի ապահովման համատեքստում, քանի որ ճանապարհային երթևեկության համար խոչընդոտներ ստեղծելը չի կարող սահմանափակվել կոնկրետ վարքագծի դրսևորումներով և կարող է դրսևորվել նաև ցանկացած այլ եղանակներով, որոնք կարող են խոչընդոտներ ստեղծել ճանապարհային երթևեկության բնականոն ապահովման համար:
	Միևնույն ժամանակ, առաջարկում ենք, որ վերոշարադրյալ ձևակերպման շրջանակներում «խոչընդոտել» բառից հետո լրացնել «ապօրինի» բառը, քանի որ, օրինակ համապատասխան թույլտվության առկայության պարագայում բացօթյա առևտրի իրականացման պարագայում, արարքը չի կարող համարվել ճանապարհային երթևեկության համար խոչընդոտներ ստեղծելը: Այդպիսի արարքը կարող է համարվել համապատասխան թույլտվության բացակայության պարագայում, երբ հանցավորի արարքն իրապես միտված կլինի ապօրինի գործողության կատարմանը: 
4) Հարկ է նկատել, որ 346-րդ հոդվածում «հաղորդակցության ուղին՝ այդ թվում ճանապարհները և երկաթուղային գծանցները» ձևակերպման անհրաժեշտությունը բացակայում է, քանի որ չունի մասնավորեցման կարիք՝ հաշվի առնելով նաև այն հանգամանքը, որ «հաղորդակցության ուղին» ձևակերպումն իր բնույթով  բավականին լայն ձևակերպում է և ընդգրկում է հաղորդակցության բոլոր ձևերը, այդ թվում և առաջին հերթին՝ ճանապարհները և երկաթուղային գծանցները:


5) Կարծում ենք, որ 346-րդ հոդվածում «հանելը» բառի առկայության անհրաժեշտությունը բացակայում է, քանի որ «այլ կերպ փչացնելը» ձևակերպումն արդեն իսկ կլանում է տրանսպորտային սարքավորումների շարքից հանման բոլոր այն մնացյալ ձևերը, որոնք առկա չեն եղել տվյալ հոդվածի սահմանման շրջանակներում: Ուստի, առաջարկում ենք «այլ կերպ փչացնելը» ձևակերպման առակայության պայմաններում հոդվածում  չլրացնել «հանելը» բառը:  

6) Նպատակ ունենալով ապահովել Հայաստանի Հանրապետության քրեական օրենսգրքի տերմինաբանական միասնականությունը և «Ճանապարհային երթևեկության և անվտանգության ապահովման մասին» օրենքին համապատասխանությունը՝ առաջարկում ենք 346-րդ հոդվածում «անասուններ քշելը» ձևակերպումը փոխարինել «կենդանիներ քշելը» ձևակերպմամբ:
	Ընդունվել է մասամբ։
Հիմնավորումը լրամշակվել է, միաժամանակ հիմնավորման մեջ նշված է, որ կատարվել են վերլուծություններ Քաղաքաշինության, տեխնիկական և հրդեհային անվտանգության տեսչական մարմնի, ինչպես նաև 
ճանապարհները սպասարկող կազմակերպությունների՝ ճանապարհային նշանների և արգելապատնեշների վնասման, գողության դեպքերի վերաբերյալ տրամադրած տվյաների հիման վրա։




























































Ընդունվել է։
Հիմնավորումը խմբագրվել է
















Ընդունվել է։
Նախագծում կատարվել է համապատասխան փոփոխություն



















Ընդունվել է։ 
Նախագիծը ներկայացվել է ՀՀ փոխվարչապետի գրասենյակ և ստացվել է համապատսախան դիրքորոշում 























Չի ընդունվել
 Վարչական իրավախախտումների վերաբերյալ օրենսգրքում նախագծով նախատեսված արարքները նախատեսված են որպես վարչական իրավախախտում (տես՝ Վարչական իրավախախտումների վերաբերյալ օրենսգիրք, հոդված 140)


Ընդունվել է։
Օրենսգրքի 346-րդ հոդվածը, ոչ թե շարադրվել է նոր խմբագրությամբ, այլ հոդվածում կատարվել են «Ավտոմոբիլային ճանապարհների մասին» ՀՀ օրենքից բխող անհրաժեշտ լրացումներ


























Ընդունվել է
«այդ թվում» բառակապակցությունը հանվել է






Ընդունվել է։
Նախագծում կատարվել է համապատախսան փոփոխություն





Ընդունվել է։
«հաղորդակցության ուղին՝ այդ թվում ճանապարհները և երկաթուղային գծանցները» բառերը հանվել են նախագծից




Չի ընդունվել:
«հանելը» բառը նշվել է տարաբնույթ մեկնաբանություններից խուսափելու համար



Չի ընդունվել:
Նախագծում օգտագործվող տերմինները բխում են «Ավտոմոբիլային ճանապարհների մասին» ՀՀ օրենքից

	21. ՀՀ փոխվարչապետ Տ. Խաչատրյանի գրասենյակ 
	26․12․2022թ․

	
	03.1/03.67/42643-2022

	Հայաստանի Հանրապետության քրեական օրենսգրքում փոփոխություն կատարելու մասին ՀՀ օրենքի նախագծի վերաբերյալ փոխվարչապետ Տիգրան Խաչատրյանի գրասենյակի դիտարկումները հանգում են հետևյալին։
ՀՀ քրեական օրենսգրքի 346-րդ հոդվածի 1-ին մասում առաջարկվող լրացումները՝ «այդ թվում ճանապարհները և երկաթուղային գծանցները, ճանապարհի այլ ինժեներական կառույցները կամ ճանապարհային երթևեկության կազմակերպման տեխնիկական միջոցները» բովանդակությամբ, ըստ էության, կոնկրետացնող, մասնավորեցնող բնույթ են կրում. ճանապարհները, երկաթուղային գծանցները, ճանապարհի այլ ինժեներական կառույցները, ճանապարհային երթևեկության կազմակերպման տեխնիկական միջոցները բառերը ենթակառուցվածք կամ հաղորդակցության ուղի բառերի կոնկրետացումն են, մասնավոր դեպքերի թվարկումը։ Կարծում ենք՝ հանցակազմերի ձևավորման իրավական մշակույթի տեսակյունից նման մոտեցումը ընդունելի չէ։ Շարադրվածը վերաբերում է նաև հետևյալ բովանդակությամբ լրացմանը՝ «այդ թվում` ճանապարհի ծածկույթը աղտոտելու, առանց համապատասխան թույլտվության ճանապարհի վրա բացօթյա առևտուր իրականացնելու, շինարարական նյութեր կամ այլ իրեր ու առարկաներ ճանապարհին թողնելու միջոցով»։
Հարկ է նաև նկատել, որ որոշ լրացումներ ևս ներկայիս խմբագրությամբ տեքստում առկա որոշ բառերի մասնավոր դրսևորումներն են։ Այսպես, առաջարկվող լրացումը՝ ճանապարհային երթևեկության համար խոչընդոտներ ստեղծելու, և առանց համապատասխան թույլտվության կամ իրավասու մարմինների հետ համաձայնեցման ինքնակամ արգելապատնեշների (այդ թվում` ինքնաշեն) տեղադրելու մասով, ենթակառուցվածքը կամ հաղորդակցության ուղին արգելափակելու մասնավոր օրինակ է։ Հետևաբար առաջարկում ենք զերծ մնալ այսպիսի մասնավոր բնույթ կրող լրացումներից, քանի որ դրանք էապես խաթարում են քրեաիրավական նորմի դիզպոզիցրայի էությունը, կառուցվածքը։ 
Ինչ վերաբերում է «ընդհանուր օգտագործման պետական ավտոմոբիլային ճանապարհների երթևեկելի մասով կամ բաժանարար գոտիով անասուններ քշելը» բովանդակությամբ լրացմանը, ապա անհրաժեշտ է նկատի ունենալ, որ ընդհանուր օգտագործման պետական ավտոմոբիլային ճանապարհների երթևեկելի մասով կամ բաժանարար գոտիով անասուններ քշելը՝ ինքնին հանցակազմ պարունակելու և քրեական պատասխանատվություն առաջացնելու տեսանկյունից ծանրակշիռ հիմնավորման կարիք ունի։ Իսկ եթե նկատի են ունցվում այն դեպքերը, երբ ընդհանուր օգտագործման պետական ավտոմոբիլային ճանապարհների երթևեկելի մասով կամ բաժանարար գոտիով անասուններ քշելը կհանգեցնի տրանսպորտային միջոցի, ենթակառուցվածքի, հաղորդակցության ուղու ազդանշանման կամ կապի միջոցի կամ տրանսպորտային այլ սարքավորման ոչնչացման, վնասման, հանման, արգելափակելը կամ այլ կերպ փչացման, որն անզգուշությամբ կառաջացնի հանցակզմում նշված հետևանքները, ապա այդ հարցերը արդեն իսկ կարգավորված են գործող խմբագրությամբ հանցակազմով։
Վերը շարադրված հիմնավորումների լույսի ներքո և այն հանգամանքի հաշվառմամբ, որ 346-րդ հոդվածի վերանգրի ներկայիս խմբագրությունը, ըստ էության, արտացոլում է հոդվածի դիսպոզիցիայի բովանդակությունը՝ առաջարկում ենք հոդվածի վերտառությունում ևս որևէ փոփոխություն չկատարել։
Շարադրվածի հաշվառմամբ՝ առաջարկում ենք այս պահին փոփոխություններ չնախաձեռնել՝ հիմք ընդունելով նաև 01.09.2022թ. № 04/03.67/27304-2022 հանձնարարականը առ այն, որ Օրենսգրքերում փոփոխություն(ներ)ը և/կամ լրացում(ներ)ը, բացառությամբ հրատապ դեպքերի, կատարվելու են Օրենսգրքերի՝ առնվազն 1 տարվա գործողությունից հետո՝ նորմերի գործողությունը ժամանակային ողջամիտ կտրվածքով դիտարկելու նպատակով:
Միևնույն ժամանակ հայտնում ենք, որ անհրաժեշտության դեպքում փոխվարչապետ Տիգրան Խաչատրյանի գրասենյակում քննարկվող հարցի վերաբերյալ կարող է կազմակերպվել քննարկում՝ շահագրգիռ բոլոր կողմերի մասնակցությամբ:
	

Ընդունվել է մասնակի։ 
ՀՀ քրեական օրենսգրքի 346-րդ հոդվածի վերնագիրը լրացվել է, իսկ նույն հոդվածի  դիսպոզիցիան շարադրվել է նոր խմբագրությամբ՝ հանվել են կոնկրետացնող բնույթ կրող թվարկումները ։

 Միաժամանակ «Հայաստանի Հանրապետության քրեական օրենսգրքում փոփոխություն կատարելու մասին» օրենքի նախագծի մշակման պահանջը պայմանավորված  է ՀՀ կառավարության 2021 թվականի նոյեմբերի 18-ի թիվ 1902-Լ որոշման 1-ին հավելվածով նախատեսված՝ ՏԿԵ նախարարության կողմից իրականացվող միջոցառումների 56-րդ կետով նախատեսված  հանձնարարականի կատարումն ապահովելու անհրաժեշտությամբ։ 
Առաջարկում ենք փոխվարչապետի գրասենյակում նախագծի վերաբերյալ կազմակերպել քննարկում շահագրգիռ բոլոր կողմերի մասնակցությամբ:


	22. ՀՀ վարչապետի աշխատակազմ
	23․01․2023թ․

	
	02/12.2/2223-2023

	ՀՀ փոխվարչապետ Տ. Խաչատրյանի գրասենյակ
	

	ՀՀ քրեական օրենսգրքի 346-րդ հոդվածի 1-ին մասում առաջարկվող լրացումը՝ «ճանապարհը աղտոտելը կամ ճանապարհի վրա առևտուր իրականացնելը կամ շինարարական նյութեր կամ այլ առարկաներ թողնելը կամ չնախատեսված տեղերով անասուններ քշելը կամ ճանապարհի հետ  ինքնակամ հատումներ բացելը կամ ճանապարհային երթևեկության անվտանգության համար այլ տեսակի ապօրինի խոչընդոտներ ստեղծելը» բովանդակությամբ, հանցակազմերի ձևավորման, քրեաիրավական նորմի դիսպոզիցիայի մշակման տեսակյունից ընդունելի չէ։ Քրեաիրավական նորմերը պետք է կառուցվեն այնպես, որ ունենան հնարավորինս ներառական բովանդակություն՝ բացառելով մասնավոր դեպքերի թվարկումը։ Այսպես, ճանապարհը աղտոտելը, ճանապարհի վրա առևտուր իրականացնելը, շինարարական նյութեր կամ այլ առարկաներ թողնելը, չնախատեսված տեղերով բեռնակիր և հեծկան կենդանիններ, անասուններ քշելը կամ ճանապարհի հետ ինքնակամ հատումներ բացելը ճանապարհային երթևեկության անվտանգության համար ապօրինի խորնդոտներ ստեղծելու մասնավոր դրսևորումներ են։ Շարադրվածով պայմանավորված՝ առաջարկում ենք «ճանապարհը աղտոտելը կամ ճանապարհի վրա առևտուր իրականացնելը կամ շինարարական նյութեր կամ այլ առարկաներ թողնելը կամ չնախատեսված տեղերով անասուններ քշելը կամ ճանապարհի հետ  ինքնակամ հատումներ բացելը կամ ճանապարհային երթևեկության անվտանգության համար այլ տեսակի ապօրինի խոչընդոտներ ստեղծելը» բառերի փոխարել օգտագործել «ճանապարհային երթևեկության անվտանգության համար ապօրինի խոչընդոտներ ստեղծելը» ձևակերպումը, ինչը կբխի և՛ դրված նպատակից, և՛ քրեաիրավական նորմի օրենսդրական մոդելավորման կանոններից։ 
	Ընդունվել է։
Նախագծում կատարվել է համապատախսան փոփոխություն



	ՀՀ վարչապետի աշխատակազմի իրավաբանական վարչություն
	

	«Հայաստանի Հանրապետության քրեական օրենսգրքում փոփոխություններ և լրացումներ կատարելու մասին» օրենքի նախագծով առաջարկվում է ՀՀ քրեական օրենսգրքի 346-րդ հոդվածում կատարել մի շարք լրացումներ: Մինչդեռ, հանցակազմի դիսպոզիցիայում լրացվող որոշ գործողություններ (օրինակ՝ ճանապարհի վրա այլ առարկաներ թողնելը, չնախատեսված տեղերով անասուններ քշելը կամ այլ տեսակի ապօրինի խոչընդոտներ ստեղծելը) խնդրահարույց են իրավական որոշակիության սահմանադրական սկզբունքի համատեքստում, որի պարագայում պրակտիկայում դրանց որակման գործընթացում կարող են առաջանալ մի շարք խնդիրներ: 
	Ընդունվել է։
Նախագծում կատարվել է համապատախսան փոփոխություն



	23. ՀՀ արդարադատության  նախարարություն
	09․03․2023թ․

	
	01/27.1/11478-2023

	1. «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» օրենքի նախագծի (այսուհետ՝ Նախագիծ 1) 1-ին և 2-րդ հոդվածներով առաջարկվում է կրկնապատել Վարչական իրավախախտումների վերաբերյալ Հայաստանի Հանրապետության օրենսգրքի (այսուհետ՝ Օրենսգիրք) 140-րդ և 1502-րդ հոդվածներով նախատեսված վարչական իրավախախտումների համար սահմանված տուգանքի պատժաչափերը:
Նախագծերին կից ներկայացված հիմնավորմամբ (այսուհետ՝ Հիմնավորում) նախատեսված է հետևյալը.
Նախագծերի ընդունմամբ ակնկալվում է բարձրացնել ճանապարհներին և ճանապարհային ենթակառուցվածքներին վնասման հետևանքով պետությանը  հասցված վնասի համար ՀՀ օրենսդրությամբ նախատեսված տուգանքների չափերը և խստացնել պատասխանատվության միջոցները, ինչը նպատակ ունի վարչական կամ քրեական իրավախախտում կատարած անձին դաստիարակել օրենքները պահպանելու համար, ինչպես նաև կանխել նոր իրավախախտումներ կատարելը:
Իսկ նախագծերին կից ներկայացված Տարածքային զարգացման և շրջակա միջավայրի նախարարական կոմիտեի նիստում (hամաձայն N ԿԱ/39-2023 արձանագրություն) առաջարկվել է Հայաստանի Հանրապետության տարածքային կառավարման և ենթակառուցվածքների նախարարությանը Հայաստանի Հանրապետության արդարադատության նախարարության հետ համատեղ օրենքների նախագծերի փաթեթի՝ լրացուցիչ քննարկման ժամանակ հատուկ ուշադրություն դարձնել օրենքների նախագծերի փաթեթով նախատեսվող տուգանքների՝ առաջարկվող դրույքաչափերի բավարար լինելու հարցին:
Այս առումով, հարկ ենք համարում անդրադառնալ հետևյալ իրավակարգավորումներին.
Օրենսգրքի 22-րդ հոդվածի համաձայն՝ վարչական տույժը համարվում է պատասխանատվության միջոց և կիրառվում է, նպատակ ունենալով վարչական իրավախախտում կատարած անձին դաստիարակել խորհրդային օրենքները պահպանելու, սոցիալիստական համակեցության կանոնները հարգելու ոգով, ինչպես նաև կանխել ինչպես իր իսկ` իրավախախտողի, այնպես էլ ուրիշ անձանց կողմից նոր իրավախախտումների կատարումը:»:
«Վարչարարության հիմունքների և վարչական վարույթի մասին» օրենքի 8-րդ հոդվածի համաձայն՝ վարչարարությունը պետք է ուղղված լինի Հայաստանի Հանրապետության Սահմանադրությամբ և օրենքներով հետապնդվող նպատակին, և դրան հասնելու միջոցները պետք է լինեն պիտանի, անհրաժեշտ և չափավոր:
Սակայն, Հիմնավորման մեջ բացակայում են Նախագիծ 1-ով առաջարկվող փոփոխության ենթակա նույնատեսակ իրավախախտումների բացահայտման ուղղությամբ իրականցվող քայլերը, որը կվկայեր այն մասին, որ նույնիսկ իրավախախտումների հայտնաբերման պատշաճ գործիքակազմի կիրառմամբ հնարավոր չի լինում երաշխավորել օրենքով պաշտպանվող օբյեկտների պաշտպանությունը և, որպես այլընտրանքային միջոց, առաջարկվում է պատասխանատվության միջոցների (սանկցիաների) խստացումը: 
	Ընդունվել է մասնակի։
[bookmark: _GoBack]Նախագծի հիմնավորումում ավելացվել է նաև ՀՀ ներքին գործերի նախարարության կողմից ներկայացված 2020-2022թթ․ ՀՀ ընդհանուր օգտագործման ավտոմոբիլային ճանապարհների, այդ թվում դրանց կահավորանքի վնասման և գողության  փաստերով արձանագրված և բացահայտված դեպքերի վերաբերյալ տեղեկատվությունը։ Բացի այդ հիմնավորման մեջ նշված է, որ կատարվել են վերլուծություններ Քաղաքաշինության, տեխնիկական և հրդեհային անվտանգության տեսչական մարմնի, ինչպես նաև ճանապարհները սպասարկող կազմակերպությունների՝ ճանապարհային նշանների և արգելապատնեշների վնասման, գողության դեպքերի վերաբերյալ տրամադրած տվյաների հիման վրա։ Ինչ վերաբերվում է նույնատեսակ իրավախախտումների բացահայտման ուղղությամբ իրականցվող քայլերին, ապա նշենք որ նույնիսկ իրավախախտումների հայտնաբերման պատշաճ գործիքակազմի կիրառման պարագայում իրավախախտում կատարող անձը գիտակցաբար է կատարում իրավախախտումը և պատրաստ են վճարել ՀՀ օրենսդրությամբ նախատեսված իրավախախտման համար սահմանված տուգանքը, քանի որ դրանք բավականին ցածր են։ Իսկ արդյունքում տուժում են ճանապարհից օգտվողները, որոնք հանգեցնում են ՃՏՊ-ների առաջացմանը, որոնք ցավոք սրտի շատ հաճախ լինում են մահվան ելքով։
Միաժամանակ, նշենք, որ ըստ «Ճանապարհների գնահատման միջազգային ծրագիր»  (iRAP) կազմակերպության կողմից կիրառվող բանաձևով կատարված ՀՀ-ում ՃՏՊ-ների արդյունքում մահերի և վնասվածքների հետևանքով կրած վնասի հաշվարկի համաձայն 2021 թվականին կրած վնասը (մահ+վիրավոր) կազմել է 337,090.2 մլն. դրամ (տեղեկանքը կցվում է)։


	2.  «Հայաստանի Հանրապետության քրեական օրենսգրքում լրացում և փոփոխություն կատարելու մասին» օրենքի նախագծի (այսուհետ՝ Նախագիծ 2) 1-ին հոդվածի 2-րդ մասով առաջարկվում է Հայաստանի Հանրապետության քրեական օրենսգրքի 346-րդ հոդվածի 1-ին մասը շարադրել հետևյալ խմբագրությամբ.
«Տրանսպորտային միջոցը, ենթակառուցվածքը, հաղորդակցության ուղին կամ ճանապարհային երթևեկության կազմակերպման տեխնիկական միջոցները, ազդանշանման կամ կապի միջոցը, կամ տրանսպորտային համակարգի այլ տարրերը, կամ տրանսպորտային այլ սարքավորումը ոչնչացնելը, վնասելը, ապամոնտաժելը, արգելափակելը, կամ այլ կերպ փչացնելը, կամ երթևեկությունը կարգավորող նշաններ կամ այլ տեխնիկական միջոցներ ինքնակամ տեղադրելը, ինչպես նաև ճանապարհային երթևեկության անվտանգության համար ապօրինի խոչընդոտներ ստեղծելը, եթե այդ արարքը մարդու առողջությանը անզգուշությամբ պատճառել է ծանր կամ միջին ծանրության վնաս՝»։
Այս առումով, վերոգրյալ մասում առաջարկում ենք բացահայտել «տրանսպորտային համակարգի այլ տարրեր» ձևակերպման իրավական բովանդակությունը՝ հաշվի առնելով իրավական որոշակիության սկզբունքը, ինչպես նաև այն, որ նման ձևակերպում Հայաստանի Հանրապետության օրենսդրությամբ չի կիրառվում:
Սույն դիտողությունը բխում է «Նորմատիվ իրավական ակտերի մասին» օրենքի 15-րդ հոդվածի 3-րդ մասի դրույթներից, այն է՝ եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: Սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը:
	Ընդունվել է։
Նախագիծը խմբագրվել է

	3. Նախագիծ 2-ի 1-ին հոդվածի 2-րդ մասում «1-ին մասի դիսպոզիցիան» բառերն անհրաժեշտ է փոխարինել «1-ին մասը» բառերով՝ հիմք ընդունելով «Նորմատիվ իրավական ակտերի մասին» օրենքի 33-րդ հոդվածի 1-ին մասի 3-րդ կետի դրույթները, այն է՝ նորմատիվ իրավական ակտում փոփոխությունները կատարվում են նրա առանձին` (…) բաժիններ, գլուխներ, հոդվածներ, մասեր, կետեր, ենթակետեր, պարբերություններ կամ նախադասություններ նոր խմբագրությամբ շարադրելու միջոցով:
	Ընդունվել է։
Նախագիծը խմբագրվել է

	4. Նախագիծ 2-ով նախատեսվող փոփոխության ու լրացման համատեքստում առաջարկում ենք Հայաստանի Հանրապետության քրեական օրենսգրքի 346-րդ հոդվածում, որպես հետևանք, նախատեսել նաև խոշոր չափի վնաս պատճառելը, որի պայմաններում այլևս առաջ չի գա քաղաքացիաիրավական հարաբերությունների հարցը:
Ուստի՝ գտնում ենք, որ հանցակազմի առավել հստակեցման համար նպատակահարմար է պատիժ նախատեսել նաև խոշոր չափի վնաս հասցնելու համար:
	Չի ընդունվել։
Խոշոր չափի վնասը դա մարդու մահվան առաջացման դեպքերն են, որոնք նախատեսված են 346-րդ հոդվածի 2-րդ և 3-րդ մասերով 

	5. Նախագիծ 2-ի 1-ին հոդվածի 2-րդ մասով Հայաստանի Հանրապետության քրեական օրենսգրքի 346-րդ հոդվածի նոր խմբագրությամբ շարադրվող մասով, ի թիվս այլնի, քրեական պատասխանատվություն է նախատեսվում, օրինակ, ազդանշանման կամ կապի միջոցը կամ այլ սարքավորումը ոչնչացնելու, վնասելու, ապամոնտաժելու և այլնի համար, մինչդեռ դրանց մասով դրույթներ Օրենսգրքում առկա չեն:
Ուստի՝ առաջարկում ենք վերոգրյալ արարքները (առանց Հայաստանի Հանրապետության քրեական օրենսգրքով նախատեսվող հետևանքների), որպես վարչական իրավախախտումներ, նախատեսել նաև Օրենսգրքում՝ հաշվի առնելով պատժի անխուսափելիության սկզբունքը:
	Չի ընդունվել։
Գործող օրենսգրքի 346-րդ հոդվածում արդեն իսկ նախատեսված է ազդանշանման կամ կապի միջոցը կամ տրանսպորտային այլ սարքավորմանը վերաբերվող մասով քրեական պատասխանատվության միջոցներ կիրառելու դրույթները, որը բխում է «Ճանապարհային երթևեկության անվտանգության ապահովման մասին» ՀՀ օրենքի դրույթներից, և որի մասով օրենքի 10-րդ հոդվածի համաձայն ճանապարհային երթևեկության անվտանգության ապահովման բնագավառում պետական քաղաքականությունը իրականացնում է ներկայումս ՀՀ ներքին գործերի նախարարությունը (նախկին ՀՀ ոստիկանությունը), իսկ առաջարկվող նախագծով նախատեսվող փոփոխությունները բխում են «Ավտոմոբիլային ճանապարհների մասին» ՀՀ օրենքից։ Ուստի գտնում ենք, որ ՎԻՎ օրենսգրքում լրացումներ կատարելու անհրաժեշտություն չկա



